
CIAMÀNNITI, MATHRI 
 
l'anni 
tòrnunu i jorna 
ddhi jorna c’anziemi sbintàumu sti pethri 
- nti sta terra! -  circànnu vavaluci 
irbiceddhi tènniri  
rramisteddhi …pàmmini sicchi 
pp’addhumàricci u luci 
 
ora  
ntê manu  mi cùntunu muti cu sunu 
scagghi ri ddhi stiddhi 
l’ossa rê viddhani 
i passi … rê pathri rê nanni … ca tòrnunu   ri luntanu 
e i ciàji  
râ zzappa  e r’âratu 
i rroti rê carretta  
e a raspa rô vientu e ll’acqua ca ciovi  
 
e iu cci pienzu e cci tuòrnu  
ddhuocu - quann’è ll’ura - 
mathri, 
ora ca l’anni tuoi antichi 
i jorna 
nta ‘n cantidhu arricugghiuti 
e ll’uocci i manu a vuci… u cori …sunu pethri 
unni fu - nta ll’ura - u scuru ra to sira 
u to nnomu scrittu… Mathri Terra  
r’immenzu   stisa ri ciana 
ppi mmia niru, rrarichi e ssciuri…e llìbbru e llumi 
ciamànniti! 
parola aruci…ora Mathri Spranza 
jènnu 
menthri a sira cala… spïersu…sulitariu…ciusi ciusi. 


